PRÁCTICA 4: O TRANSPORTE NA MEMBRANA CELULAR: A OSMOSE.
FUNDAMENTO
A osmose é o fenómeno que ten lugar cando dúas disolucións de distinta concentración tenden a igualar a súa concentración polo paso de auga dende a disolución máis diluída cara a máis concentrada a través dunha membrana semipermeable (permite o paso das moléculas de auga pero non as do soluto).
A cantidade de auga que atravesa unha membrana semipermeable depende da concentración de partículas disoltas a un e outro lado e non da súa natureza.
Cando dúas disolucións están separadas por unha membrana semipermeable, denomínase hipertónica (ou hiperosmótica) a aquela disolución máis concentrada, denominase hipotónica á máis diluída, e se as dúas disolucións teñen a mesma concentración denomínanse isotónicas.
 As membranas celulares funcionan como se fosen semipermeables, polo tanto o fenómeno de osmose pode provocar intercambios de auga entre o interior e exterior da célula. 
O resultado de ditos intercambios depende da concentración da disolución acuosa presente no medio externo:
a. Se  medio externo é hipertónico, sairá auga da célula e esta encollerá. No caso das células vexetais, o vacúolo e o citoplasma contráense e a membrana plasmática sepárase da ríxida parede celular, fenómeno que recibe o nome de plasmólise.
b. Se o medio externo é isotónico, a auga entra e sae da célula na mesma cantidade e a membrana non sofre deformacións.
c. Se o medio externo é hipotónico, a auga tenderá a entrar na célula e esta incharase, fenómeno que nas células vexetais recibe o nome de turxescencia.
MATERIAL
· Microscopio
· Portas e cubres
· Escalpelo
· Pinzas
· Agullas enmangadas
· Frascos contagotas
· Solución de sacarosa ou cloruro sódico ao 30%
· Pétalos de camelia
TÉCNICA
a. Con axuda do escalpelo fai unha incisión no pétalo e separa a epiderme cas pinzas.
b. Engade dúas ou tres pingas de auga sobre un porta, coloca a epiderme sobre el e pon o cubre.
c. Observa ao microscopio. Verás un conxunto de células epidérmicas, que posúen unha gran vacúolo ocupando practicamente todo o interior das mesmas. Fai un debuxo esquemático do que observas plasmando a cor (zume vacuolar) e a forma das células.
d. Retira a preparación do microscopio e engade unhas gotas de solución de sacarosa ou sal común ao 30%. Pon un anaco de papel de filtro no extremo do cubre oposto ao que engadiches as pingas de solución. A solución de sacarosa chegará ao papel por capilaridade.
e. Observa ao microscopio. Que cambios sufriu a célula? Debuxa tal e como se atopa nese momento. Mudou a cor do zume vacuolar? Se é así, a que crees que se debe?
f. Volve a secar a preparación e engade no borde do cubre unha gotas de auga destilada que cheguen á epiderme. Observa novamente a preparación ao microscopio. Prodúcese algún cambio? A que cres que se debe?
RESULTADOS
Elabora un informe do procedemento no que se recollan os seguintes puntos, podes ilustrar os distintos apartados con fotografías:
· Material.
· Bases teóricas da osmose.
· Procedemento (podes ilustralo con fotografías)
· Resultados (podes ilustralos con fotografías).
· Conclusións.

